ՀԻՄՆԱՎՈՐՈՒՄ
Հայաստանի Սոցիալական Ներդրումների Հիմնադրամի (ՀՍՆՀ) վերակազմավորման հիմքի վրա Տարածքային զարգացման հիմնադրամի ձեվավորման  ՆՊԱՏԱԿՈՎ <<հԱՅԱՍՏԱՆԻ ՍՈՑԻԱԼԱԿԱՆ ՆԵՐԴՐՈՒՄՆԵՐԻ ՀԻՄՆԱԴՐԱՄԻ ԶԱՐԳԱՑՄԱՆ ՌԱԶՄԱՎԱՐՈՒԹՅուՆը հաստատԵԼՈՒ ՄԱՍԻՆ>>
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ 
  1.
Անհրաժեշտությունը
      Տարածքային զարգացման անհամաչափությունների հաղթահարումը, տարածքային համաչափ զարգացումը և դրան ուղղված նպատակային համալիր քաղաքականության իրականացումը դիտարկվում է որպես երկրի տարածքային զարգացման գերակայություն թե՛ միջնաժամկետ և թե՛ երկարաժամկետ հեռանկարում: Սկսած 1996թ.-ից, ՀՍՆՀ-ն համախմբել է դոնորական, պետական, համայնքային ու մասնավոր ֆինանսական միջոցներ, աշխատել է գերակշռորեն երկրի առավել  խոցելի համայնքներում՝ համայնքային սոցիալական ու տնտեսական ենթակառուցվածքների վերականգնման և  հագեցման միջոցով նպաստելով այդ համայնքների  ու դրանց բնակչության կենսական կարիքների բավարարմանը: Նկատի ունենալով՝  ՀՀ տարածքային զարգացման անհամաչափությունների խորացումը և ներկայիս մարտահրավերները, ինչպես նաև այս ոլորտում ՀՍՆՀ-ի ակնհայտ համեմատական առավելություններն ու կուտակված փորձը, ՀՍՆՀ-ի գործունեության շարունակությունը խիստ արդիական է: 

    Տվյալ ռազմավարության նպատակն է սահմանել այն բովանդակային ուղղությունները, որոնցով պետք է ուղղորդել ՀՍՆՀ-ի զարգացումը և դրա վերակազմավորումը Տարածքային զարգացման հիմնադրամի: Սույն ռազմավարությամբ նախանշված փոփոխություններին ուղղված աշխատանքների իրականացման սկիզբը ՀՀ Տարածքային զարգացման հիմնադրամի ձևավորման հիմքն է:  

2. Ընթացիկ իրավիճակը և խնդիրները
Հայաստանի տարածքների զարգացման մակարդակների անհամաչափությունները խորանում են՝ հասնելով մտահոգիչ մակարդակի: Տնտեսական զարգացումը կենտրոնացել է Երևանում և որոշակի, խիստ սահմանափակ թվով մարզերում (հիմնականում՝ Սյունիք, Կոտայք), որպես արդյունք՝ առաջացնելով երկրի տարածքներում բնակչության կենսամակարդակի/աղքատության ու մարդ​կա​յին զարգացման բնութագրիչների խիստ արտահայտված տարբերություններ:  Հետևաբար, առնվազն միջնաժամկետ հատվածում, ՀՀ կառավարությանն անհրաժեշտ են լրացուցիչ գումարներ՝ տարածքային սոցիալ-տնտեսական անհամաչափությունները նվազեցնելու խնդիրն իրագործելու նպատակով։ Միևնույն ժամանակ, ՀԲ-ը պլանավորում է ակտիվորեն աջակցել երկրի զարգացման ռազմավարության իրականացմանը։ Այդ փաստն արտացոլված է Հայաստանի համար մշակված «Երկրի գործընկերության ռազմավարություն 2014-2017թթ.» փաստաթղթում։ ԵԳՌ-ն շեշտադրում է տնտեսական արագացված աճի և աշխատատեղերի ստեղծման միջոցով բարեկեցության բաշխման և աղքատության նվազեցման զարգացման նպատակները։ Այդ նպատակներին հասնելու համար, ԵԳՌ-ն նախատեսում է աջակցել ՀՀ կառավարությանը: Դրանից բացի, տարբեր դոնորներ շարունակաբար աջակցում են տարածքային զարգացման տարբեր ասպեկտներին ուղղված ծրագրերի իրականացմանը և անհրաժեշտ է համակարգել այդ աջակցությունը՝ ոլորտում կատարվող աշխատաքների առավելագյուն արդյունավետությունն ապահովելու համար։ 

   ՀՍՆՀ-ն կարող է դառնալ տարածքային զարգացման համալիր քաղաքականության գործիքամիջոցներից մեկը՝ տարածքային զարգացման հիմնադրամ, քանի որ այս դաշտում ունի ակնհայտ համեմատական առավելություններ:  Սակայն, տարածքային զարգացման նոր մարտահրավերները թելադրում են ՀՍՆՀ-ի զարգացում և վերակազմավորում՝ տարածքների զարգացման հիմնադրամի: 

 3 .
Տվյալ բնագավառում իրականացվող քաղաքականությունը
   Բնագավառում իրականացվող քաղաքականությունն ուղղված է ՀՀ տարածքային սոցիալ-տնտեսական համաչափ զարգացմանը, տարածքների մրցունակության և գրավչության բարձրացմանը:
  4.  Կարգավորման նպատակը և բնույթը
  Կարգավորման նպատակն է ՀՀ համայնքներում իրականացնել ներդրումային ծրագրեր, որոնց արդյունքում կմեղմացվեն ՀՀ տարածքային սոցիալ-տնտեսական զարգացման անհամաչափությունները: 
 5.
Ակնկալվող արդյունքը
  Նախագծի ընդունմամբ կլուծվեն ՀՀ տարածքային համաչափ զարգացման առաջնահերթ նշանակություն ունեցող հիմնախնդիրները:

ՀՀ տարածքային կառավարման նախարարի առաջին տեղակալ 

Վաչե Տերտերյան

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի սոցիալական ներդրումների հիմնադրամի (ՀՍՆՀ) վերակազմավորման հիմքի վրա տարածքային զարգացման հիմնադրամի ձևավորման նպատակով Հայաստանի սոցիալական ներդրումների հիմնադրամի զարգացման ռազմավարությունը հաստատելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
ՏԵՂԵԿԱՆՔ
Իրավական ակտն ընդունելու կապակցությամբ ՀՀ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի սոցիալական ներդրումների հիմնադրամի (ՀՍՆՀ) վերակազմավորման հիմքի վրա տարածքային զարգացման հիմնադրամի ձևավորման նպատակով Հայաստանի սոցիալական ներդրումների հիմնադրամի զարգացման ռազմավարությունը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում: 
ՀՀ տարածքային կառավարման նախարարի առաջին տեղակալ 

Վաչե Տերտերյան
